
Forsætisnefnd

       

Tillaga að breytingu á samþykkt um stjórn Reykjavíkurborgar og fundarsköp 
borgarstjórnar - heimild til notkunar á fjarfundabúnaði. 

Þann 13. júní sl. voru samþykkt á Alþingi lög um breytingu á sveitarstjórnarlögum og lögum 
um tekjustofna sveitarfélaga nr. 96/2021. Í 2. gr. laganna kemur fram að mæla skal fyrir um 
heimild sveitarstjórnarmanna til að taka þátt með rafrænum hætti í fundum sveitarstjórnar og 
nefnda og ráða á vegum sveitarfélagsins í samþykkt um stjórn sveitarfélagsins. Í 2. gr. kemur 
jafnframt fram að þegar nefndarmaður tekur þátt í fundi með rafrænum hætti skv. ákvæðinu 
skal hann vera staddur í viðkomandi sveitarfélagi eða í erindagjörðum innan lands á vegum 
þess. Þá skal tryggja jafna möguleika allra fundarmanna til þátttöku á fundi og í 
atkvæðagreiðslu, óskerta möguleika þeirra til að fylgjast með því sem þar fer fram, sbr. 1. 
mgr. 16. gr., og öryggi samskipta milli fundarmanna. 

Í greinargerð með lögunum kemur fram að tilgangur breytingarinnar er fyrst og fremst að 
skýra heimildir sveitarstjórnarmanna til að nýta slíkan búnað á fundum sveitarstjórnar og á 
nefndarfundum sveitarfélagsins.Samkvæmt gildandi lögum eru ákveðin skilyrði sett fyrir því 
að sveitarfélagi sé heimilt að nýta fjarfundarbúnað á fundum sínum. Eru skilyrðin þau að 
fjarlægðir frá fundarstað séu miklar eða erfiðar samgöngur valdi því að fundarmaður eigi 
torvelt með að mæta á fund, t.d. vegna veðurs. Er hér um matskennd viðmið að ræða sem 
þurfa að koma til skoðunar í hverju tilviki fyrir sig. Með breytingunni eru hin matskenndu 
viðmið afnumin og lagt til að sveitarstjórn verði heimilt að kveða á um í samþykktum sínum 
að sveitarstjórnarmaður og nefndarmaður geti almennt setið fund með aðstoð 
fjarfundarbúnaðar ef viðkomandi er staddur innan sveitarfélags eða á ferðum innan lands á 
vegum sveitarfélagsins. Ef fundarmaður er hins vegar staddur utan sveitarfélagsins, nema 
hann sé innan lands á vegum sveitarfélagsins, ber að kalla til varamann, sbr. 31. gr. laganna. 
Það ber að gera ráðstafanir til að tryggja jafna möguleika allra fundarmanna til þátttöku á 
fundi og í atkvæðagreiðslu, tryggja óskerta möguleika þeirra til að fylgjast með því sem þar 
fer fram og að tryggja öryggi samskipta milli fundarmanna, t.d. þannig að óviðkomandi geti 
ekki fylgst með umræðum um trúnaðarmál. Þau viðmið eru nú þegar almennt gildandi reglur, 
en þær er að mestu leyti að finna í leiðbeiningum ráðuneytisins, nr. 1140/2014, um notkun 



fjarfundarbúnaðar á fundum sveitarstjórnar, sem settar voru á grundvelli 119. gr. 
sveitarstjórnarlaga. Með lögfestingu ákvæðisins mun ráðuneytið í kjölfarið þurfa að gefa út 
nýjar leiðbeiningar um notkun fjarfundarbúnaðar á fundum sveitarfélaga, sbr. 2. mgr. 19. gr. 
laganna, en ekki er þó gert ráð fyrir að þörf verði á verulegum breytingum á gildandi 
leiðbeiningum. Til að mynda verður áfram nauðsynlegt að fjalla um staðfestingu fundargerða 
þegar fjarfundarbúnaður er nýttur, um þann hámarksfulltrúafjölda sem má taka þátt í fundi 
með aðstoð slíks búnaðar, afleiðingar þess ef fjarfundarbúnaðar bregst á fundi o.fl.  Loks ber 
að geta þess að sveitarfélög geta gert strangari og ítarlegri kröfur í samþykktum sínum um 
notkun á fjarfundarbúnaði en leiða má af ákvæðinu og leiðbeiningum ráðuneytisins.   

Með vísan til ofangreinds er hér með lögð fram svohljóðandi tillaga að breytingu á 13. gr., 44. 
gr. og  54. gr. samþykktar um stjórn Reykjavíkurborgar og fundarsköp borgarstjórnar:

13. gr. 
Ályktunarhæfi og atkvæðagreiðsla. 

Borgarstjórn getur enga ályktun gert nema meira en helmingur borgarfulltrúa sé 
viðstaddur á fundi. Borgarfulltrúum er heimilt að taka þátt í fundi borgarstjórnar með 
rafrænum hætti, með samþykki forsætisnefndar. Þá skulu borgarfulltrúar vera staddir í 
Reykjavík eða í erindagjörðum innanlands á vegum Reykjavíkurborgar. Þegar borgarfulltrúi 
tekur þátt í fundi með rafrænum hætti skal tryggja möguleika allra fundarmanna til þátttöku á 
fundi og í atkvæðagreiðslu, óskerta möguleika þeirra til að fylgjast með því sem þar fer fram, 
sbr. 1. mgr. 16. gr., og öryggi samskipta milli fundarmanna. Að öðru leyti skal fylgja 
leiðbeiningum ráðherra um notkun fjarfundabúnaðar á fundum sveitarstjórna og reglum 
Reykjavíkurborgar um fjarfundi. 

Á borgarstjórnarfundum ræður afl atkvæða úrslitum mála. Hjáseta telst þátttaka í 
atkvæðagreiðslu. Ef jafnmörg atkvæði eru með málefni og á móti fellur það en við kosningar 
ræður hlutkesti. 

44. gr. 
Stjórnun borgarráðs. 

Formaður borgarráðs stjórnar fundum þess og sér um að allt fari löglega og skipulega 
fram. Hann úrskurðar í ágreiningsmálum sem upp kunna að koma út af fundarsköpum en 
skjóta má úrskurði hans til úrlausnar borgarráðs.

Heimilt er að taka mál til meðferðar í borgarráði þótt ekki sé það tilgreint á dagskrá en 
skylt er þá að fresta afgreiðslu þess til næsta fundar ef þess er óskað. 

Skrifstofustjóri borgarstjórnar er fundarritari borgarráðs. Um ritun fundargerða 
borgarráðs gilda sömu reglur og um ritun fundargerða borgarstjórnar. 

Um fundarsköp borgarráðs fer eftir sömu reglum og gilda um borgarstjórn eftir því 
sem þau geta átt við. Borgarráðsfulltrúum er heimilt að taka þátt í fundi með rafrænum hætti 
með samþykki formanns borgarráðs. Önnur ákvæði um nefndir, ráð og stjórnir taka jafnframt 
til borgarráðs eftir því sem við á. 

Borgarráðsfundir eru haldnir fyrir luktum dyrum og er óheimilt að greina frá 
ummælum einstakra fundarmanna á fundum. 

54. gr. 
Skylt að sækja fundi – forföll – varamenn.  

Nefndarmanni er skylt að sækja fundi nema lögmæt forföll hamli. Nefndarmönnum er 
heimilt að taka þátt í fundi með rafrænum hætti með samþykki formanns nefndarinnar. 

Ef bæði formaður og varaformaður eru forfallaðir á fundi skal kjósa úr hópi 



nefndarmanna sem sinnir formennsku á þeim fundi. 
Þegar aðalmaður í nefnd flyst burt úr sveitarfélaginu, fellur frá eða forfallast varanlega 

á annan hátt tekur varamaður hans sæti nema borgarstjórn ákveði að kjósa að nýju fulltrúa í 
nefndina. Þegar nefndarmaður forfallast um stundarsakir skal varamaður hans taka sæti í 
nefndinni. Séu aðalmaður og varamaður báðir forfallaðir á sami framboðsaðili rétt á að 
tilnefna fulltrúa af framboðslista sínum til setu á þeim fundi. 

Hafi tveir eða fleiri flokkar eða framboðslistar haft samstarf um nefndarkosningar, 
skal sá sem tilnefndi viðkomandi nefndarmann einnig tilnefna varamann hans sé eigi öðruvísi 
ákveðið í yfirlýsingu skv. 4. mgr. 21. gr. sveitarstjórnarlaga. 

Fallist forsætisnefnd á þær breytingar sem hér eru lagðar til og varða notkun 
fjarfundabúnaðar/rafræn þátttaka í fundum ráða og nefnda Reykjavíkurborgar, er lagt til að 
forsætisnefnd vísi málinu til fyrri umræðu í borgarstjórn 7. september nk. Síðari umræða 
getur þá farið fram 21. september nk. Að loknum tveimur umræðum í borgarstjórn fer málið 
til staðfestingar ráðherra og að lokum til birtingar í Stjórnartíðindum.

Virðingarfyllst

Helga Björk Laxdal
skrifstofustjóri borgarstjórnar

     

Hjálagt:
Yfirlit breytinga, ákvæði fyrir og eftir breytingu. 



Lagt fram á fundi forsætisnefndar 3. september 2021 
Breyting á samþykkt um stjórn Reykjavíkurborgar og fundarsköp borgarstjórnar 
 
Tillaga að breytingu á 13. gr. samþykktar um stjórn Reykjavíkurborgar.  
 
Var svona:  
 

13. gr. 
Ályktunarhæfi og atkvæðagreiðsla. 

Borgarstjórn getur enga ályktun gert nema meira en helmingur borgarfulltrúa sé viðstaddur 
á fundi. 

Á borgarstjórnarfundum ræður afl atkvæða úrslitum mála. Hjáseta telst þátttaka í 
atkvæðagreiðslu. Ef jafnmörg atkvæði eru með málefni og á móti fellur það en við kosningar ræður 
hlutkesti. 
 
Verður svona:  

13. gr.  
Ályktunarhæfi og atkvæðagreiðsla.  

 Borgarstjórn getur enga ályktun gert nema meira en helmingur borgarfulltrúa sé viðstaddur 
á fundi. Borgarfulltrúum er heimilt að taka þátt í fundi borgarstjórnar með rafrænum hætti, 
með samþykki forsætisnefndar. Þá skulu borgarfulltrúar vera staddir í Reykjavík eða í 
erindagjörðum innanlands á vegum Reykjavíkurborgar. Þegar borgarfulltrúi tekur þátt í 
fundi með rafrænum hætti skal tryggja möguleika allra fundarmanna til þátttöku á fundi og 
í atkvæðagreiðslu, óskerta möguleika þeirra til að fylgjast með því sem þar fer fram, sbr. 1. 
mgr. 16. gr., og öryggi samskipta milli fundarmanna. Að öðru leyti skal fylgja leiðbeiningum 
ráðherra um notkun fjarfundabúnaðar á fundum sveitarstjórna og reglum 
Reykjavíkurborgar um fjarfundi.  
 Á borgarstjórnarfundum ræður afl atkvæða úrslitum mála. Hjáseta telst þátttaka í 
atkvæðagreiðslu. Ef jafnmörg atkvæði eru með málefni og á móti fellur það en við kosningar ræður 
hlutkesti.  
 
Tillaga að breytingu á 44. gr. samþykktar um stjórn Reykjavíkurborgar.  
 
Var svona:  
 

44. gr. 
Stjórnun borgarráðs. 

Formaður borgarráðs stjórnar fundum þess og sér um að allt fari löglega og skipulega fram. 
Hann úrskurðar í ágreiningsmálum sem upp kunna að koma út af fundarsköpum en skjóta má 
úrskurði hans til úrlausnar borgarráðs. 

Heimilt er að taka mál til meðferðar í borgarráði þótt ekki sé það tilgreint á dagskrá en skylt 
er þá að fresta afgreiðslu þess til næsta fundar ef þess er óskað. 

Skrifstofustjóri borgarstjórnar er fundarritari borgarráðs. Um ritun fundargerða borgarráðs 
gilda sömu reglur og um ritun fundargerða borgarstjórnar. 

Um fundarsköp borgarráðs fer eftir sömu reglum og gilda um borgarstjórn eftir því sem þau 
geta átt við. Önnur ákvæði um nefndir, ráð og stjórnir taka jafnframt til borgarráðs eftir því sem við 
á. 



Borgarráðsfundir eru haldnir fyrir luktum dyrum og er óheimilt að greina frá ummælum 
einstakra fundarmanna á fundum. 
 
Verður svona:  
 

44. gr.  
Stjórnun borgarráðs.  

 Formaður borgarráðs stjórnar fundum þess og sér um að allt fari löglega og skipulega fram. 
Hann úrskurðar í ágreiningsmálum sem upp kunna að koma út af fundarsköpum en skjóta má 
úrskurði hans til úrlausnar borgarráðs. 
 Heimilt er að taka mál til meðferðar í borgarráði þótt ekki sé það tilgreint á dagskrá en skylt 
er þá að fresta afgreiðslu þess til næsta fundar ef þess er óskað.  
 Skrifstofustjóri borgarstjórnar er fundarritari borgarráðs. Um ritun fundargerða borgarráðs 
gilda sömu reglur og um ritun fundargerða borgarstjórnar.  
 Um fundarsköp borgarráðs fer eftir sömu reglum og gilda um borgarstjórn eftir því sem þau 
geta átt við. Borgarráðsfulltrúum er heimilt að taka þátt í fundi með rafrænum hætti með 
samþykki formanns borgarráðs. Önnur ákvæði um nefndir, ráð og stjórnir taka jafnframt til 
borgarráðs eftir því sem við á.  
 Borgarráðsfundir eru haldnir fyrir luktum dyrum og er óheimilt að greina frá ummælum 
einstakra fundarmanna á fundum.  
 
Tillaga að breytingu á 54. gr. samþykktar um stjórn Reykjavíkurborgar.  
 
Var svona:  
 

54. gr.  
Skylt að sækja fundi – forföll – varamenn.  

 Nefndarmanni er skylt að sækja fundi nema lögmæt forföll hamli.  
Ef bæði formaður og varaformaður eru forfallaðir á fundi skal kjósa úr hópi nefndarmanna sem 
sinnir formennsku á þeim fundi.  
 Þegar aðalmaður í nefnd flyst burt úr sveitarfélaginu, fellur frá eða forfallast varanlega á 
annan hátt tekur varamaður hans sæti nema borgarstjórn ákveði að kjósa að nýju fulltrúa í 
nefndina. Þegar nefndarmaður forfallast um stundarsakir skal varamaður hans taka sæti í 
nefndinni. Séu aðalmaður og varamaður báðir forfallaðir á sami framboðsaðili rétt á að tilnefna 
fulltrúa af framboðslista sínum til setu á þeim fundi.  
 Hafi tveir eða fleiri flokkar eða framboðslistar haft samstarf um nefndarkosningar, skal sá 
sem tilnefndi viðkomandi nefndarmann einnig tilnefna varamann hans sé eigi öðruvísi ákveðið í 
yfirlýsingu skv. 4. mgr. 21. gr. sveitarstjórnarlaga.  
 
Verður svona:  

54. gr.  
Skylt að sækja fundi – forföll – varamenn.  

 Nefndarmanni er skylt að sækja fundi nema lögmæt forföll hamli. Nefndarmönnum er 
heimilt að taka þátt í fundi með rafrænum hætti með samþykki formanns nefndarinnar.  
 Ef bæði formaður og varaformaður eru forfallaðir á fundi skal kjósa úr hópi nefndarmanna 
sem sinnir formennsku á þeim fundi.  



 Þegar aðalmaður í nefnd flyst burt úr sveitarfélaginu, fellur frá eða forfallast varanlega á 
annan hátt tekur varamaður hans sæti nema borgarstjórn ákveði að kjósa að nýju fulltrúa í 
nefndina. Þegar nefndarmaður forfallast um stundarsakir skal varamaður hans taka sæti í 
nefndinni. Séu aðalmaður og varamaður báðir forfallaðir á sami framboðsaðili rétt á að tilnefna 
fulltrúa af framboðslista sínum til setu á þeim fundi.  
 Hafi tveir eða fleiri flokkar eða framboðslistar haft samstarf um nefndarkosningar, skal sá 
sem tilnefndi viðkomandi nefndarmann einnig tilnefna varamann hans sé eigi öðruvísi ákveðið í 
yfirlýsingu skv. 4. mgr. 21. gr. sveitarstjórnarlaga.  

